
ᖃᐅᔨᓴᐃᓂᐅᑉ ᐊᑎᖓ:  
ᐅᑭᐅᖅᑕᖅᑐᒥ ᒪᕐᕋᕕᓃᑦ, ᓯᐅᕋᕕᓃᑦ ᐅᔭᕋᕈᖅᓯᒪᔪᑦ ᐊᒻᒪᑦᑕᐅᖅ ᐃᑭᐊᖓᓂ ᐊᐅᒪᕕᓃᑦ ᐅᔭᕋᖏᑦ, ᐅᐊᖕᓇᖓᑕ ᐊᒃᓱᓪ 
ᕼᐊᐃᐴᒡ ᕿᑭᖅᑕᖓ, ᓄᓇᕗᑦ 
 
ᖃᐅᔨᓴᖅᑏᑦ ᐊᑎᖏᑦ ᑎᒥᒋᔭᖏᓪᓗ ᖃᐅᔨᓴᐃᔪᑦ:  
ᓯᕗᓕᐅᕆᔪᖅ: ᐸᓐᕗᐊ ᐸᐅᓵᒻᑉ, ᓯᓚᑦᑐᖅᓴᕝᕕᔾᔪᐊᖓ ᑳᓪᒍᕆᐅᑉ, ᑳᓪᒍᕆ, ᐋᓪᐴᑕ 
ᐃᓕᓐᓂᐊᖅᑎ: ᐊᓂᕈᑦ ᐸᐅᒑᕙ, ᓯᓚᑦᑐᖅᓴᕝᕕᔾᔪᐊᖓ ᑳᓪᒍᕆᐅᑉ, ᑳᓪᒍᕆ, ᐋᓪᐴᑕ 
ᐃᓕᓐᓂᐊᖅᑎ: ᑖᓂᐅᓪ ᐊᓪᕚᓐᓱ ᑐᐊᕋᔅ, ᓯᓚᑦᑐᖅᓴᕝᕕᔾᔪᐊᖓ ᑳᓪᒍᕆᐅᑉ, ᑳᓪᒍᕆ, ᐋᓪᐴᑕ 
 
ᖃᐅᔨᓴᐃᓂᐅᑉ ᓇᒦᓐᓂᖓ: 
ᖃᐅᔨᓴᐃᓂᕆᓂᐊᖅᑕᕗᑦ ᓄᓇᖓ ᐃᓂᓪᓚᖓᔪᖅ ᐅᐊᖕᓇᖓᑕ ᐴᑲᓐ ᑲᖏᖅᖢᐊᑕ ᑕᑉᐹᓂ ᐅᐊᖕᓇᖓᑕ ᐊᒃᓱᓪ ᕼᐊᐃᐴᒡ 
ᕿᑭᖅᑕᖓ 
 
ᐅᓪᓗᖁᑎᔅᓴᕗᑦ: 
ᔪᓂ 01, 2016 ᑎᑭᓪᓗᒍ ᐋᒐᓯ 01, 2016 
 
ᖃᐅᔨᓴᐃᓂᐅᑉ ᖃᓄᐃᑦᑑᓂᖓ: 
ᐱᔾᔪᑎᒋᔭᕗᑦ: 
ᖃᐅᔨᓴᐃᓂᐊᖅᑐᒍᑦ ᐊᔾᔨᒌᖏᑦᑐᓂᒃ ᐅᔭᕋᕈᓐᓂᑯᓂᒃ ᐊᒡᒍᖅᓯᒪᔪᑦ ᒪᕐᕋᕕᓃᑦ ᐅᒪᔪᕕᓃᓪᓗ, ᓯᐅᕋᕕᓃᑦ ᐊᒻᒪ ᐊᐅᒪᕕᓃᑦ 
ᐅᔭᕋᕈᓐᓂᑯᑦ ᓴᖅᑭᓐᓂᑯᑦ ᐊᒃᑐᐊᖃᑎᒌᓐᓂᖏᓄᑦ ᐊᐅᓚᓂᐊᓄᑦ ᐊᑑᑎᖃᓪᓚᕆᒃᑐᖅ ᑐᑭᓯᓇᓱᒃᖢᒍ ᐊᖏᔫᑎᒻᒪᕇᑦ 
ᐊᐅᓚᓂᕕᓂᖏᑦ 280 ᒥᓕᐊᓐ ᐊᕐᕌᒍᑦ ᐊᓂᒍᖅᑐᓂᒃ ᓄᓇᖓᒍᑦ ᒫᓐᓇ ᓅᓯᒪᓕᖅᑐᖅ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ. ᑖᓐᓇ 
ᓄᓇᖓ ᓵᓐᖓᓗᐊᓐᓂᐊᖅᑕᕗᑦ ᐃᓂᒋᔭᖓ ᓱᕗᑐᕉᑉ ᐃᑎᖅᓴᐅᔭᖓᓂ ᕿᑎᖃᓪᓗᐊᖅᑐᖅ ᐅᐊᖕᓇᖓᑕ ᐊᒃᓱᓪ ᕼᐊᐃᐴᒡ 
ᕿᑭᖅᑕᖓᑕ, ᑖᒃᑯᐊ ᐅᔭᕋᕈᓐᓂᑯᕕᓂᖏᑦ ᐊᔾᔨᒌᖏᑦᑐᑦ ᖃᐃᖅᓱᒑᒃᑯᑦ ᑕᑯᔅᓴᐅᒻᒪᑕ.  
 
ᑎᑭᓐᓇᓱᐊᖅᑕᕗᑦ ᑕᑯᔅᓴᕈᕋᓱᑦᑕᕗᓪᓗ  
ᐅᓇ ᖃᐅᔨᓴᐃᓂᕗᑦ ᕿᒥᕐᕈᐃᓂᐊᖅᑐᖅ ᑎᓴᒪᓪᓗᐊᑕᓂᒃ ᐊᑑᑎᖃᓛᖑᔪᓂᒃ ᐅᔭᕋᖏᒍᑦ ᑕᑉᐹᓂ ᓱᕗᑐᕉᑉ ᐃᑎᖅᓴᐅᔭᖓᓂ:  
1. ᐆᒪᔪᕕᓃᑦ ᐅᔭᕋᖏᑦ. ᓵᓐᖓᔭᐅᖃᑕᐅᔪᖅ ᖃᐅᔨᓴᓐᓂᕆᔭᑦᑕ ᕿᒥᕐᕈᐃᓂᖅ ᖃᐃᖅᓱᒑᓂᒃ ᐃᑦᑕᓐᓂᑦᑐᓂᒃ ᑕᕆᐅᑉ 

ᐆᒪᔪᕕᓂᖏᑦ ᐅᔭᕋᕈᖅᑐᑦ ᓴᓂᕋᖓᒍᓪᓗ ᐅᔭᕋᖏᑦ ᐅᐊᖕᓇᖓᓂ ᐊᒃᓱᓪ ᕼᐊᐃᐴᒡ ᕿᑭᖅᑕᖓ. 
2. ᓯᐅᕋᕕᓃᑦ ᐅᔭᕋᖏᑦ. ᓵᓐᖓᔭᐅᖃᑕᐅᔪᖅ ᖃᐅᔨᓴᓐᓂᕆᔭᑦᑕ ᕿᒥᕐᕈᐃᓂᖅ ᖃᐃᖅᓱᒑᓂᒃ ᓯᐅᕋᕕᓃᑦ ᖃᓕᕇᓂᑯᑦ 

ᐅᐊᖕᓇᖓᒍᑦ ᐊᒃᓱᓪ ᕼᐊᐃᐴᒡ ᕿᑭᖅᑕᖓᑕ. 
3. ᐊᐅᒪᕕᓃᑦ ᐅᔭᕋᖏᑦ. ᓵᓐᖓᔭᐅᖃᑕᐅᔪᖅ ᖃᐅᔨᓴᓐᓂᕆᔭᑦᑕ ᕿᒥᕐᕈᐃᓂᖅ ᖃᐃᖅᓱᒑᓂᒃ ᐊᐅᒪᕕᓃᑦ ᐅᔭᕋᖏᑦ 

ᐅᐊᖕᓇᖓᒍᑦ  ᐊᒃᓱᓪ ᕼᐊᐃᐴᒡ ᕿᑭᖅᑕᖓᑕ. 
 
ᐃᓕᖅᑯᓯᐊ ᖃᖓᑕᓂᕆᔭᑦᑕ: 
ᒪᕐᕈᓕᕋᓛᒃᑯᑦ ᖃᖓᑕᓲᖃᓪᓗᑕ ᖃᐅᓱᐃᑦᑐᒥ ᔪᕇᑲᒧᑦ ᐊᒻᒪᓘᓐᓃᑦ ᒥᑦᑕᕝᕕᒻᒧᑦ ᓇᓗᓇᐃᖅᑕᐅᓯᒪᔪᒧᑦ ᑖᒃᑯᓄᖓ 
ᖃᐅᔨᓴᖅᑎᓄᑦ ᐱᔨᑦᑎᕋᖅᑎᑦ ᐱᓕᕆᔨᖏᓄᑦ. 
ᖁᓕᒥᒎᒃᑯᑦ ᓅᑕᐅᓗᑕ ᖃᐅᔨᓴᐃᕝᕕᒋᔭᑦᑎᓐᓄᑦ ᓄᓇᒧᑦ. ᑕᖕᒫᕝᕕᑦᑎᓂ ᐱᓱᓪᓗᑕ ᐅᐸᒍᑎᖃᑦᑕᓪᓗᑎᒍᑦ ᑖᒃᑯᐊ 
ᖃᐃᖅᓱᒑᖑᔪᑦ.  
 
ᓇᑉᐸᖅᑕᐅᔪᒫᖅᑐᑦ ᖃᐅᔨᓴᐃᓂᒃᑯᑦ: 
ᖃᐅᔨᓴᖅᑎᐅᔪᑦ ᐱᖓᓱᐃᓐᓇᐅᓂᐊᖅᖢᑎᒃ ᓄᓇᒥ ᕿᒥᕐᕈᐃᓂᓖᑦ. ᑖᒃᑯᐊ ᐱᖓᓱᐃᓐᓇᑦ ᐃᓄᒻᒧᑦ ᐊᑐᓃᖓᔪᑦ ᑐᐱᕋᓛᑦ 
ᐊᒻᒪᑦᑕᐅᖅ ᑐᐱᓪᓚᕆᒃ ᓂᖅᖠᐅᕝᕕᒃ ᑐᖅᑯᐃᕕᖓᓪᓗ ᓇᑉᐸᖅᓯᒪᑲᐃᓐᓇᓐᓂᐊᖅᑐᑦ ᐊᔾᔨᒌᖏᑦᑐᓂᒃ ᑕᖕᒫᕝᕕᓐᓂᒃ. ᑖᒃᑯᐊ 
ᐱᖓᓲᔪᑦ ᐸᓐᓇᔅᓯᒪᔭᕗᑦ ᑕᖕᒫᕝᕕᔅᓴᐃᑦ ᖃᐃᖅᓱᒑᑦ ᓵᖓᒍᑦ.  



 
ᐅᑎᖅᑎᑦᑎᓂᖅ/ᕿᒪᐃᓂᒻᒧᑦ ᐸᓐᓇᐅᑏᑦ: 
ᐊᑐᓂ ᑕᖕᒫᕝᕕᒋᔭᕗᑦ ᐃᓕᖅᑯᓯᖓᓄᑦ ᐅᑎᖅᑎᑕᐅᓂᐊᖅᑐᑦ ᐅᐸᓚᐅᕈᑎᑦᑎᓐᓄᑦ. ᑕᒪᐃᓐᓂᒃ ᐃᒋᑕᓕᒫᕗᑦ ᐴᖅᑕᐅᓗᑎᒃ 
ᓇᔅᓴᖅᑕᐅᓛᖅᑐᑦ ᖃᐅᓱᐃᑦᑐᒻᒧᑦ ᐃᒋᑕᔅᓴᒫᖑᓗᑎᒃ.  
 
ᖃᐅᔨᓴᐃᔾᔪᓯᕗᑦ: 
 
ᐊᕝᕗᕋᓐᓂᒻᒧᑦ ᒪᓕᒐᕆᔭᕗᑦ ᐊᒻᒪᓗ ᐊᕝᕘᑎᒋᔭᕗᑦ  
ᐃᒻᒪᖄ 50 ᐅᔭᕋᑦ ᐃᓕᖅᑯᓯᖏᓄᑦ ᖃᐅᔨᓵᕆᔭᔅᓴᓂᒃ ᑲᑎᖅᓱᐃᓂᐊᖅᑐᒍᑦ (ᒥᑭᓐᓂᖅᓴᑦ 0.5 ᑭᓗᒍᕌᒻᒥᒃ) ᐊᒻᒪᓗ 
ᖃᐅᔨᓵᖑᓂᐊᖅᖢᑎᒃ ᐃᓕᖅᑯᓯᕆᔭᖏᓄᑦ ᐊᖏᓪᓕᔾᔪᑎᒧᓪᓗ ᖃᐅᔨᓴᐅᑎᓄᑦ. ᑖᒃᑯᐊ ᐅᔭᕋᐃᑦ ᖃᐅᔨᓴᒐᔅᓴᑦ ᐅᔭᕋᑦᑎᐊᒧᑦ 
ᓱᕋᒃᑕᐅᓗᑎᒃ ᖃᐃᖅᓱᒑᒥᒃ ᑎᑎᕋᐅᓯᐅᓗᑎᒃ ᐱᐅᓕᐊᕆᔭᐅᓗᑎᒃ ᑕᐃᑲᓂ ᑳᓪᒍᕆᒥ ᑖᒃᑯᓄᖓ ᑲᓇᑕᐅᑉ 
ᓄᓇᓐᖑᐊᓕᕆᔨᖏᓄᑦ. ᐃᑦᑕᓐᓂᓐᓂᑯᓂᒃ ᐆᒪᔪᕕᓂᓐᓂᒃ ᐊᕝᕗᖅᑐᖃᔾᔮᖏᑦᑐᖅ.  
 
ᐃᓕᓐᓂᐊᖅᑏᑦ ᑎᒃᑯᐊᖅᑕᐅᔪᑦ ᖃᐅᔨᓵᕆᔭᑦᑎᓐᓄᑦ  
ᑖᒃᑯᐊ ᐱᖓᓱᑦ ᐃᓚᐅᓂᐊᖅᑐᑦ ᖃᐅᔨᓵᕆᔭᑦᑎᓐᓄᑦ ᐱᓕᕆᐊᖃᖅᑐᑦ ᓄᓇᐅᑉ ᖃᐅᔨᓴᖅᑕᐅᔾᔪᑎᖏᓄᑦ ᐱᓕᕆᕝᕕᐊᓂᒃ 
ᓯᓚᑦᑐᖅᓴᕝᕕᔾᔪᐊᖓᓂ ᑳᓪᒍᕆᐅᑉ. ᑖᓐᓇ ᓄᓇᒥᒃ ᖃᐅᔨᓴᐃᑎᓪᓗᒋᑦ ᓯᕗᓕᖅᑎᖓ ᐃᓕᓴᐃᔨᔾᔪᐊᖅ ᐸᓐᕗᐊ ᐸᐅᓵᒻᑉ, 
ᐃᓚᖃᓐᓂᐊᖅᖢᓂ ᒪᕐᕉᓐᓂᒃ ᖄᖏᖅᓯᓯᒪᔪᓂᒃ ᐅᖓᓪᓕᒻᒧᑦ ᑎᑭᑦᑎᓇᓱᒃᑑᒃ ᐃᓕᓐᓂᐊᖅᑎᖏᒃ, ᑖᓂᐅᓪ ᐊᓪᕚᓐᓱ ᑐᐊᕋᔅ 
ᐊᒻᒪᓗ ᐊᓂᕈᑦ ᐸᐅᒑᕙ, ᑲᑎᖅᓱᐃᓂᐊᖅᑑᒃ ᐅᔭᕋᖁᑎᔅᓴᒥᓂᒃ ᑎᑎᕋᐅᓯᕆᔭᔅᓴᒥᓄᑦ ᑲᔪᓯᓇᓱᒃᖢᓂᔾᔪᒃ ᐅᖓᓪᓕᒻᒧᑦ 
ᐸᐃᑉᐹᓕᒻᒧᑦ ᐃᓕᓴᕆᔭᐅᔾᔪᑎᒧᑦ ᖃᐅᔨᓴᐃᓂᒻᒧᑦ.  
 
ᓇᐄᓴᐅᑎᓕᐊᕗᑦ: 
 
ᖃᐅᔨᓵᑦᑕ ᓴᖅᑭᑕᖏᓄᑦ: 
ᖃᓂᑦᑐᒃᑯᑦ, ᑖᒃᑯᐊ ᓇᐄᓴᐅᑎᕈᓘᔭᖏᑦ ᐅᔭᕋᖏᑕ ᐊᑐᖅᑕᐅᓂᐊᖅᑐᑦ ᐃᑲᔪᐃᔾᔪᑕᐅᓗᑎᒃ ᖃᐅᔨᓴᖅᑏᒃ ᐅᖓᕙᐅᑎᖏᓄᑦ 
ᐸᐃᑉᐹᓕᐊᖏᓄᑦ ᖃᖐᓇᓱᐊᕆᔾᔪᑕᐅᓗᑎᒃ ᑖᒃᑯᓄᖓ ᐃᓕᓐᓂᐊᖅᑎᓄᑦ. ᑭᖑᓂᐊᒍᑦ ᑎᑎᕋᐅᓯᖏᒃ ᓴᖅᑭᑕᐅᓗᑎᒃ 
ᖃᐅᔨᓴᖅᑎᑕᐅᖃᑎᖏᓄᑦ-ᕿᒥᕐᕈᔭᐅᓲᒃᑯᑦ ᐅᖃᓕᒫᒐᒃᑯᑦ, ᐱᔭᕇᕈᑎᒃ ᑭᒃᑯᓕᒫᓄᑦ ᐊᑐᐃᓐᓇᕈᖅᑕᐅᓗᑎᒃ ᐊᖅᑯᑎᒋᓗᒍ 
ᐱᓕᕆᕝᕕᕗᑦ ᑭᓇᑐᐃᓐᓇᒻᒧᑦ ᐊᑐᕈᒪᔪᒧᑦ.  
 
ᐅᓂᒃᑳᕆᔭᖃᓐᓂᖅ 
ᑕᓪᓕᒪᑦ ᖁᓕᓄᑦ ᖃᐅᔨᓴᖅᑎᐅᖃᑎᒥᓄᑦ-ᕿᒥᕐᕈᔭᐅᓲᒃᑯᑦ ᐸᐃᑉᐹᓂᒃ ᓴᖅᑮᓂᐊᕋᓱᒋᔪᒍᑦ ᖃᐅᔨᓵᖑᔪᓂᒃ ᑕᕝᕘᓇ. ᐅᓂᒃᑳᑦ 
ᐅᓂᒃᑳᖅᑎᓄᑦ ᐱᕙᓪᓕᐊᔪᓄᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᓐᓄᑦ ᓴᖅᑭᑕᐅᒐᔭᖅᑐᑦ ᐱᔪᒪᔪᖃᕈᓂ, ᐃᓚᖃᓪᓗᑎᒃ 
ᑐᕌᖓᓂᓕᓐᓄᑦ ᐅᓂᒃᑳᓕᐊᓄᑦ ᑐᓴᕈᒪᔪᓄᑦ, ᐱᑕᖃᓐᓂᕈᓂ ᑐᓴᕈᒥᒋᔭᖃᖅᑐᓂᒃ ᐱᓕᕆᐊᑦᑎᓐᓂᒃ. 


